
№ 7 (743) 

Порядок 
и Право

10-бет

Т   рТіп  ж   не     y   ы

Бетті жүргізуші Мейраш ЖҮНІСБЕКОВ, e-mail: meyrash@mail.ru

14 акпан 2019 ж.

Жақында Қазақстан 
Республикасының ғылым 
мен техника саласына 
еңбегі сіңген қайраткер, 
заң ғылымдарының 
докторы, профессор Елеген 
Ізтілеуұлы Қайыржановты 
еске алуға арналған 
«Қылмыстық саясаттың 
қазіргі мәселелері» атты 
халықаралық ғылыми-
тәжірибелік конференциясы 
болып өтті.

Конференцияға Қазақстан 
Республикасы ІІМ Шырақбек 
Қабылбаев атындағы 
Қостанай академиясының 
басшылығы, профессорлық-
оқытушылық құрамы және 
қатысты.

К о н ф е р е н ц и я н ы ң 
ұйымдастырушылары мен 
серіктестері: Қазақстан 
Республикасы Парламент 
Мәжілісінің заңдары мен 
сот реформасы мәселелері 
бойынша комитеті, «Нұр 
Отан» партиясының 
жанындағы құқықтық кеңесі, 
Орал мемлекеттік заң 
университеті (Екатеринбург, 
Ресей Федерациясы), Челябі 
мемлекеттік университетінің 
Қостанай филиалы, «Заң 
ғылымын және тәжірибесін 
дамыту орталығы» қоғамдық 

қоры.
Конференция жұмысына 

сондай-ақ Қазақстан 
Р е с п у б л и к а с ы н ы ң , 
Ресей Федерациясының, 
Германия Федеративтік 
Республикасының жетекші 
ғалымдары, сонымен қатар ҚР 
Парламентінің депутаттары, 
мемлекеттік және құқық 
қорғау органдары мен 
үкіметтік емес ұйымдардың 
өкілдері, профессор Е.І. 
Қайыржановтың оқушылары 
мен қызметтестері қатысты.  

К о н ф е р е н ц и я 
қонақтары профессор Е.І. 
Қайыржановтың кеңестік және 
посткеңестік кезеңдердегі 
Қазақстанның қылмыстық 

заңнамасын әзірлеуде 
ғылымға қосқан үлесі үшін 
жоғары баға берді.

К о н ф е р е н ц и я д а 
ұлттық қылмыстық саясат 
п е р с п е к т и в а л а р ы н ы ң 
мәселелері қаралды. 
Қ ы л м ы с т ы қ - қ ұ қ ы қ т ы қ 
қорғаудың адам тегі және 
тектік ақпарат сияқты 
жаңа объектілерін қорғау 
мәселелері талқыланды. 
Қатысушылар генетика және 
биология ғылымын дамыту 
криминологтар мен заң 
шығарушылардың кейбір 
процестерге назар аударуын 
қажет ететінін атап өтті.

П і к і р т а л а с т ы ң 
қатысушылары қазіргі 

қылмыстық саясат нақты 
әлеуметтік процестерге 
бағдарлану қажет, соның 
ішінде жаңа деструктивті 
қауіп-қатерлерге, оңтайлы 
инновациялық саяси және 
құқықтық технологияларды 
қ а л ы п т а с т ы р у ғ а , 
к о н с т и т у ц и я л ы л ы қ т ы , 
адалдық, қылмыспен күресу 
үдерістерінің тиімділігі мен 
бірлігін қамтамасыз етуге 
бағытталу керек деген 
қорытындыға келді.

Конференция барысында 
сындарлы сұхбат өтті, 
аудиториямен кері байланыс 
жүргізілді - тыңдаушылар 
баяндамашыларға көптеген 
сұрақтар қойды және толық 
жауап алды.

Мұндай іс-шаралар жаңа 
білімдермен толықтырылып, 
ғылыми шындықты іздестіруге, 
пікір алмасуға, заң ғылымының 
теориясы мен практикасын 
тиімді өзара әрекеттесуге 
және толықтыруға ықпал 
етеді.

Г. АЙТМАҒАНБЕТОВА,
ҚР ІІМ Ш.Қабылбаев 

атындағы
Қостанай 

академиясының 
ҒЗжРБЖҰБ редакторы

Елімізде толық емес 
отбасыларға қандай көмек 

көрсетіледі?
Еліміздегі аз қамтылған және толық 

емес отбасыларға мемлекеттен қандай 
көмек көрсетілетіні жайлы Елорда Инфо 
хабарлайды.

Толық емес отбасы ретінде жесір әйел, 
ажырасқан және жалғыз басты аналар 
есептеледі.  Әйел адам алғашқы сәбиін 
өмірге алып келсе, мемлекеттен 95 950 теңге 
көлемінде біржолғы жәрдемақы ала алады. 

Отбасында 4-ші және одан кейінгі бала 
дүниеге келгенде 159 075 теңге біржолғы 
жәрдемақы төленеді.  Одан бөлек 1 жасқа 
дейінгі бала күтімі бойынша: 1-ші балаға – 14 
544 теңге; 2-ші балаға – 17 196 теңге; 3-ші 
балаға - 19 822 теңге; 4-ші балаға – 22 473 
теңге көлеміндегі жәрдемақы қарастырылған. 

Сондай-ақ аталған санаттағы отбасы үшін 
ай сайын жанұядағы адам басына 15 498 
теңге әлеуметтік қолдау төлемі беріледі және 
“Толық емес отбасы” санаты бойынша баспана 
кезегіне тұру мүмкіндігі бар. 

Одан бөлек, асыраушысынан айырылған 
жағдайда арнайы жәрдемақымен қамтылады. 

Жанұясында еңбекке жарамсыз бір адамы 
бар жұмыссыз анаға баласы сегіз жасқа 
толғанша - 25 541 теңге көлемінде жәрдемақы 
төленеді. 

Егер отбасында екі адам еңбекке жарамсыз 
болса - 44 251 теңге, үш адам болса - 54 942 
теңге, төрт адам болса - 58 209 теңге, бес 
адам болса - 60 287 теңге, алты және оданда 
көп болған жағдайда 62 663 теңге берілетін 
болады. 

Сонымен қатар, “Алтын алқа” иесіне (7 
және одан да көп бала) - 16 160 теңге, “Күміс 
алқа” иесіне (6 бала) - 16 160 теңге және 4-5 
баласы бар анаға 10 504 теңге (01.01.2018 
жылға дейін рәсемделген жағдайда) көлемінде 
әлеуметтік қолдау көрсетіледі.

Nur.kz
(9.02.2019 ж.)

Тағы бірнеше қызмет…
“Электрондық үкімет” порталының MGov 

қосымшасында 12 қосымша қызмет іске 
қосылды, — деп хабарлайды Тengrinews.kz 
тілшісі “Ұлттық ақпараттық технологиялар” 
АҚ баспасөз қызметіне сілтеме жасап. 

Енді мобильді қосымшаның 
көмегімен азаматтар наркологиялық, 
психоневрологиялық және туберкулезге 
қарсы диспансерден анықтамалар ала алады. 
Сондай-ақ, некеге тұру туралы қайталама 
куәлікке өтініш беру, әке болуды анықтау 
туралы қайталама куәлікке өтініш беру, 
атын, тегін, әкесінің атын ауыстыру туралы 
қайталама куәлікке өтініш беру және некені 
бұзу туралы қайталама куәлікке өтініш беру 
мүмкіндігі пайда болды. 

Сонымен қатар, Қазақстан 
Республикасының халқын тұрғылықты жері 
бойынша тіркеу, жүргізуші куәлігін алу, Е-Биржа 
(электрондық еңбек биржасы), мекенжай 
бойынша тіркелген адамдар туралы мекенжай 
анықтамасын беру (тек Android үшін), Қазақстан 
Республикасы Бас прокуратурасының 
Құқықтық статистика және арнайы есепке 
алу жөніндегі комитетінің есептері бойынша 
тұлғаның әкімшілік құқық бұзушылық жасағаны 
туралы мәлімет беру (тек Android үшін) қызмет 
түрлері енгізілді. 

Жоғарыда көрсетілген қызметтерді ЭЦҚ-
мен (электрондық цифрлық қолтаңба) қол қою 
арқылы немесе бір реттік SMS-пароль арқылы 
алуға болады (ол үшін Мобильдік азаматтар 
базасында міндетті түрде тіркелу қажет). 
“Электрондық үкімет” мобильдік қосымшасын 
пайдаланып жүрген азаматтарға жоғарыда 
көрсетілген қызметтерді алу үшін mGov 
жаңарту жеткілікті. 

Бүгінде eGov.kz порталының мобильдік 
қосымшасы арқылы 62 мемлекеттік қызмет 
пен сервис қолжетімді. Осылайша, барлық 
танымал анықтамалар iOS және Android 
платформасында гаджеттер әуесқойлары 
үшін аударылған. Сондай-ақ, iOS және Android 
платформаларында жоғарыда көрсетілген 
мобильді қосымша 1,38 миллион еседен астам 
жүктелгенін атап өткен жөн, ал көрсетілген 
қызметтер саны 3,66 миллионнан асты. 

Халықаралық ғылыми-тәжірибелік конференция

Қостанай станциясындағы 
ЖПб бастығы мен оның  
орынбасарларының жолаушылар 
поездарында кездесу өткізіп тұруы 
дәстүрге айналған. Міне, жақында 
осындай бір кездесу болып өтті.

Бұл іс-шара  Қостанай 
станциясындағы ЖПб-де Қостанай 
ст. ЖПб басшылықтың «Нұр 
Отан» партиясы, прокуратура 
органдарының өкілдерімен 
бірлесіп, азаматтарды және заңды 
тұлғалардың жеке қабылдау 
туралы 2019 жылға арналған 
жоспарға сәйкес және қоғамда құқық 
бұзушылықтар мен тәртіпсіздікке 
«Мүлдем төзбеушілік» қағидатын 
іске асыру, сондай-ақ, Қостанай 
станциясындағы ЖПб қызмет көрсету 
учаскесінде көлік полициясы жұмысы 
туралы қоғамдық пікірді зерделеу, 
темір жол көлігінде қылмыстар мен 
құқық бұзушылықтарды алдын алу 
мақсатында өткізілді.

Ағымдағы жылғы 30 қаңтарда 
Қостанай ст. ЖПб қызмет көрсету 
учаскесінде Қостанай ст. ЖПб 
бастығының орынбасары полиция 
подполковнигі Ж.У. Мамбетов, әкімшілік 
полиция бөлімшесінің бастығы полиция 
майоры    Б.Б. Айсенов, Қостанай көлік 

прокуратурасының прокуроры 2-ші 
дәрежелі заңгер Т. Ахановпен және 
поезд бастығы Е. Тлеубергеновпен 
бірге «Астана-Атырау» бағытындағы 
№ 47/48 бағытындағы жолаушылар 
поезында азаматтарды қабылдады. 

Шараның негізгі мақсаты - 
азаматтардың құқықтық санасы мен 
мәдениетін арттыру, халық арасында 
тәртіпсіздікке және ұсақ құқық 
бұзушылыққа «мүлдем төзбеушілік» 
қағидатын қалыптастыру, темір жол 
көлігінде  жазатайы оқиғалар мен 
балалар жарақатын  алдын алу, 
сондай-ақ, жолаушылар мен поезд 
бригадасының жұмысшыларымен  
жеке сөйлесу және олардың 
полициясының жұмысы туралы 
пікірлерін  білу.

Кездесу өткізер алдында дауыс 
зорайтқыш арқылы комиссия 
мүшелерінің тізімі оқылды. 

Жол жүру барысында Қостанай 
ст. ЖПб бастығының орынбасары 
полиция подполковнигі Ж.У. 
Мамбетов жолаушылар поездарында 
жиі жасаланатын қылмыстар 
туралы айтып беріп, жеке және 
мүліктік қауіп-қатерді елемеушілігі 
туралы ескертті. Балалары бар 
жолаушыларға ата-аналар мен 
кәмелетке толмағандардың 
құқықтары түсіндіріліп, нақты 

мысалдар келтірілді.
Жолаушыларға профилактикалық 

сипатындағы брошюралар  үлестірілді.

Қостанай ст. ІІЖб

Теміржол бойындағы кезекті іс-шара  

Қостанай облысына 
жұмыс сапарымен 
келген ҚР Парламенті 
Мәжілісінің депутаттары 
Глеб Щегельский 
мен Құралай Қарекен 
Денисов ауданының 
тұрғындарымен кездесті, 
деп хабарлайды 
ҚазАқпарат тілшісі. 

«Нұр Отан» партиясы 
облыстық филиалының 
баспасөз қызметінен 
мәлім еткендей, халық 
қалаулылары Денисов 
ауданында қоғамдық 
қабылдау өткізіп, халықтың 
мұң-мұқтажын тыңдады. 
Айта кету керек, қоғамдық 
қабылдау бөлмелері 
бүгінде халық пен билікті 

байланыстыратын көпірге 
айналды. Бұрынғыдай, 
түрлі ведомство өкілдерін 
аралаудың қажеті жоқ. 
Мемлекеттік органдардың 
өкілдері, халық 
қалаулылары мен үкіметтік 
емес ұйымдардың өздері 
мәселемен жүгінгендерді 
тыңдап, қол ұшын беріп 
келеді. 

«Қабылдауға келгендер 
депутаттардан материалдық 
көмек алуға қолғабыс етуін 
сұрады. Мәселен, Денисов 
ауданының тұрғыны 
Асылбек Ержанов көршілес 
Ресей Федерациясында 
орналасқан «Илизаров» 
жеке клиникасында ем-дом 
шараларын алғысы келеді. 
Алайда, бұл көп қаражатты 

талап еткендіктен арнайы 
квота сұрай келіпті. Сол 
сияқты, Нағима Хасанова да 
қаржылай көмек көрсетілсе 
дейді. Ол Қазақстанның 
сакралды нысандарының 
тізіміне енген, Қамысты 
ауданындағы археологиялық 
ескерткіштерге зерттеу 
жүргізуді мақсат етіп отыр», 
- дейді партия филиалының 
баспасөз қызметіндегілер. 

Жұмыс сапары аясында, 
Мәжіліс депутаттары аудан 
активімен кездесіп Свердлов 
ауылын сапалы ауызсумен 
қамту мәселесін талқылады. 
Ауыл шаруашылығы 
саласының негізін құрайтын 
ата кәсіпті өркендету жайы сөз 
болды. Мәселен, «Сыбаға» 
бағдарламасы аясында 

төрт түлікті сырттан емес, 
еліміздегі тасымалдаушы 
операторлардан алудың 
тиімді тұстары айтылды. 
Бұдан бөлек, мәжілісмендер 
Свердлов ауылындағы 
«Колос-Фирма» ЖШС 
ж ұ м ы с ш ы л а р ы м е н 
кездесіп, Елбасы белгілеген 
тапсырмалардың орындалу 
барысы мен алдағы міндет-
мақсаттарды айтып берді. 

Депутаттар жұмыс 
сапары соңында шекара 
заставасында болды. 
Мұнда алдағы уақытта 
шекара қызметкерлеріне 
арналған мобильді бекеттер 
тұрғызылуы мүмкін. 
Парламентшілер жобаның 
жай-жапсарымен танысып, 
қолдау білдірді. 

Шекарашылардың мобильді бекеттері тұрғызылады

Қашанда алдын алған жөн 
Мектепте «Қазақстан Республикасында 

заманауи террористің бейнесі» тақырыбына 
арналған дәріс өткізілді.

Терроризм қазақстандық қоғамның ғана 
емес, жалпы барлық адамзат қауіпсіздігінің 
жаһандық проблемаларының бірі болып 
саналады.  Қазақстан Республикасының 
Президенті Н.Ә. Назарбаевтың Қазақстан 
халқына арналған жыл сайынғы 
Жолдауларында экстремизм мен терроризмге 
қарсы күрес жүйесін жетілдіруге назар аударуы 
кездейсоқ емес. 

Міне, осы мақсатта жақында Құсмұрын ст. 
ЖПб-нің қызметкерлері № 121 орта мектебінің 
10-11 сынып оқушыларына “Қазақстан 
Республикасында заманауи террористің 
бейнесі” тақырыбына арналған дәріс өткізді. 
Әңгіме жүргізу барысында оқушылардың 
назарына «экстремизм» және «терроризмнің» 
негізгі түсініктері жеткізілді, сонымен қатар 
қатысушыларға экстремизм мен терроризмнің 
зардаптары, террористік қылмыстары үшін 
заңгерлік жауапкершілігі түсіндірілді.  

Оқушылар аталған тақырып бойынша 
сұрақтар қойып отырды, ал полиция 
қызметкерлері оларға нақты жауаптарын 
берді. 

Иә, қандай қауіптің де қашанда алдын 
алған жөн.

Е. ЕЛУКЕНОВ,    
Құсмұрын ст. ЖПб бастығы  

полиция капитаны                                                                      

2019 жылдың 8 ақпанында 
Қазақстан Республикасы 
ІІМ Шырақбек Қабылбаев 
атындағы Қостанай 
академиясының акт залында 
Сырттай оқыту және Күндізгі 
оқыту факультеті 3-курс 
курсанттарының Академия 
басшылығымен дәстүрлі 
кездесуі өтті.

Бұл кездесу 3-курс жеке 
құрамының 5 оқу семестрінің 
қорытындылары бойынша 
қысқы емтихандық сессия 
нәтижелерін талдау үшін, 
сондай-ақ курсанттардың 
қысқы демалыс уақытының 
аяқталуына байланысты 
Академия аумағына келулері 
бойынша ұйымдастырылып 

өткізілді. Аталмыш кезекті 
кездесуге Академия бастығының 
орынбасары, полиция полковнигі 
А.Ж. Нурушев, Сырттай оқыту 
және Күндізгі оқыту факультетінің 
бастығы, полиция полковнигі 
Г.Т. Құлжанова, 3-курс жеке 
құрамының аға-әдіскері, полиция 
майоры  Б.Альпеисов, Білім 
сапасын мониторингілеу және 
бақылау (бағалау) бөлімшесінің 
бастығы, полиция подполковнигі 
Қ.Қарабеков, КЖБ жеке құрам 
бойынша инспекциясының 
қызметкерлері полиция майоры 
Ж. Муслипов,  полиция капитаны 
А. Альназаров, 3-курс басшылығы 
және оқу топтарының жетекшілері 
қатысты.

Бұл дәстүрлі кездесудің 
негізгі мақсаты  өткізілген 

қысқы емтихандық сессия 
қорытындыларын талдау және 
курс бойынша үлгерімі төмен 
курсанттармен жеке сұхбат 
жүргізіп, алдағы уақытта оқу 
процесінде жақсы көрсеткіштер 
көрсету үшін курс ұйымының 
Сырттай оқыту және Күндізгі оқыту 
факультетімен бірлесе отырып 
жасалатын жұмыстарымен іс-
шараларды қарастыру. 

Кездесу барысында Білім 
сапасын мониторингілеу және 
бақылау (бағалау) бөлімшесінің 
бастығы, полиция подполковнигі 
Қ. Қарабеков барлық кездесуге 
қатысушыларды 3-курс жеке 
құрамының қысқы емтихандық 
сессия қорытындыларымен 
таныстырып өтті. Емтихандық 
сессия нәтижелері бойынша 

қанағаттанарлықсыз баға алған 
курсанттар орындарынан 
тұрғызылып, аталмыш баға 
алудың жағдайлары мен себептері 
анықталды. Содан кейін 3-курс 
бастығының міндетін атқарушы 
полиция майоры Т.Г. Баймаганов 
курстың моральдық ахуалын, 
сондай-ақ 3-курс жеке құрамының 
қысқы демалыстан оқиғасыз келіп 
жеткендері туралы хабарлады. 
Сондай-ақ жеке құрам бойынша 
инспектор, полиция майоры 
Ж. Муслипов әскери-қызметтік 
тәртіптің сақталуы туралы және 
оқу жылының басынан бастап 
тәртіптік жазаға тартылғандар 
туралы баяндады. Өз кезегінде 
Академия бастығының 
орынбасары, полиция полковнигі 
А.Ж. Нурушев курсанттарға оқу 

орнымызда оқып жүрген әрбір 
болашақ Ішкі істер органдарының 
қызметкерлері жан-жақты, яғни 
дене дайындығы дамыған, білімді, 
моральдық тұрақты, патриоттық 
рухы биік, адамгершілік қасиеттері 
жоғары тұлға болу қажеттілігін 
атап өтті.

Кездесу соңында, Академия 
басшылығы жаңа оқу семестрінде 
курсанттарға оқу процесінде, 
сонымен қатар әскери-қызметтік 
тәртіпте де алда болуларына 
тілек білдірді.

Э. КАНАТЧИНА,
ҚР ІІМ Ш.Қабылбаев 

атындағы
Қостанай академиясының
3-курс курсанты полиция 

кіші сержанты

Қысқы емтихандық сессия қорытындысы бойынша кездесті

Балалы отбасыларды қолдау 
мақсатында 2019 жылға 365 млрд теңге 
қарастырылып отыр. Бұл туралы ҚР 
Еңбек және халықты әлеуметтік қорғау 
министрлігінен мәлім болды, деп 
хабарлайды ҚазАқпарат. 

Ведомство мәліметінше, бүгінде 
Қазақстанда баласы бар отбасыларды 
қолдаудың кешенді моделі түзілген. Оған 
мемлекеттік жәрдемақы, әлеуметтік төлем, 
жұмыспен қамту шаралары мен салық 
салу кезіндегі жеңілдіктер еніп отыр. Қазіргі 
кезде әлеуметтік қолдау отбасылардың 5 
санатына көрсетілуде, яғни 1 жасқа дейінгі 
баласы бар аналар мен отбасыларға; 
көпбалалы отбасыларға; мүмкіндігі 
шектеулі баласы бар отбасыларға; аз 
қамтылған отбасыларға; асыраушысынан 
айырылған және балаларды қамқырлыққа 
алған отбасыларға қолдау жасалады. 

«Қазақстандық жүйе азамат өмірінің 
барлық кезеңінде қолдау шараларын 
қамтып отыр. Отбасыларды қолдаудың 
әлеуметтік жүйесі түрлі өмірлік жағдайларды 
қарастырады. Барлық әлеуметтік төлемдер 
жыл сайын инфляция деңгейіне қарай 
индекстеледі», - делінген хабарламада. 

Бала туған кезде бір жолғы жәрдемақы 
ескерілген, оның көлемі бала санына 
байланысты. 2019 жылы бірінші, екінші, 
үшінші балаға арналған жәрдемақы 95 
950 теңгені құрады, ал төртінші және 
одан кейінгі балалар туғанда 159 075 
теңге төленеді. Соңғы үш жылда осы 
жәрдемақының сомасы 38 пайызға өсті. 
Бұл санаттағы отбасыларды қолдау 
үшін 2018 жылы 40,7 млрд теңге бөлінді. 
Жалпы, жәрдемақыны 395 мың адам 
алды. Сонымен бірге, Қазақстанда бала 
бір жасқа толғанша әлеуметтік қолдау 
қарастырылған. Бұл төлем жұмыс істейтін 
және жұмыс істемейтін аналарға беріледі. 

Егер де баланың анасы жұмыс 
істемесе, онда бала өмірге келген сәттен 
бастап бір жасқа толғанға дейін жәрдемақы 
тағайындалады, сондай-ақ бұл төлем ай 
сайын беріледі. Жәрдемақы сомасы 14 
544-тен 22 473 теңге аралығында болады. 
2018 жылдың қорытындысы бойынша 
осындай жәрдемақыны 125 мыңнан астам 
адам алған. Жалпы, осыған 30 млрд теңге 
бағытталды. Соңғы үш жылда аталған 
жәрдемақы көлемі 19 пайызға артты. 

Егер де баланың анасы жұмыс 
істеп, сол үшін әлеуметтік аударымдар 
жасалса, оған Мемлекеттік әлеуметтік 
сақтандыру қорынан әлеуметтік төлемдер 
бөлінеді. Біріншіден, жүктілік пен босану 
бойынша төлемдердің мөлшері соңғы 12 
айдағы әйелдің орташа айлық табысына 
байланысты. Өткен жылы осындай 
төлемнің орташа көлемі 391 170 теңгені 
құрады. 

Екіншіден, соңғы 2 жылда орташа 
айлық табыстан 40 пайыз мөлшеріндегі 
бір жасқа дейін баланы күтіп-бағуға 
арналған төлем. Аталған төлемнің орташа 
сомасы 2018 жылы 32 361 теңгені құрады. 
Өткен жылы Мемлекеттік әлеуметтік 
сақтандыру қорынан жалпы 165 млрд 
теңге көлемінде 400 мыңға жуық ата-анаға 
төлем жасалды. Бұдан бөлек, мемлекет 

әйелдерге орташа айлық табысынан 10 
пайыз мөлшеріндегі міндетті зейнетақы 
жарнасын субсидиялайды. Бұл шаралар 
баланы күтімі бойынша демалыс кезеңінде 
зейнетақы жинақтары үздіксіз болуы 
үшін жасалып отыр. Жұмыс істейтін 
әйелдердің құқықтары мен кепілдіктері 
еңбек заңнамасымен қорғалған. Мысалы, 
экономикалық себептер бойынша штатты 
қысқарту, жұмыс көлемін төмендету 
негізінде еңбек шартын бұзуға жол 
берілмейді. Бұл тұрғыда жұмыс берушіге 
жүктілігі туралы анықтама ұсынған аяғы 
ауыр әйелдерге, сондай-ақ үш жасқа дейінгі 
баласы барларға және 14 жасқа дейінгі 
(18 жасқа дейінгі мүгедек баласы бар) 
жеткіншектерді тәрбиелеп отырған жалғыз 
басты аналарға қатысты болып отыр. 

Сонымен қатар, өз ісін ашуға ниетті 
нәзік жандыларға әйелдер кәсіпкерлігін 
қолдаудың түрлі бағдарламалары жүзеге 
асырылуда. 2018 жылы Нәтижелі жұмыспен 
қамтуды және жаппай кәсіпкерлікті дамыту 
бағдарламасы бойынша 3 033 әйелге 
шағын несие берілді, 1 243 әйел 100 
АЕК сомасында жаңа бизнес-идеяларды 
дамытуға грант алды. 

«Мемлекет көп балалы аналарға 
ерекше назар аударып отыр және оларға 
бірқатар жеңілдіктер қарастырылған. 
«Алтын алқа», «Күміс алқа» алқаларымен 
марапатталған немесе бұрын «Батыр 
ана» атағын алған, «Ана даңқы» І және ІІ 
дәрежелі ордендерімен марапатталған көп 
балалы аналарға ай сайын мемлекеттік 
жәрдемақы төленеді. Бұл жәрдемақы 
өмір бойы беріледі, яғни зейнетақыға 
шыққаннан кейін де тоқтамайды, сондай-ақ 
оның табысына қарамай тағайындалады. 
Қазіргі кезде жәрдемақы 16 160 теңге (6,4 
АЕК) және жыл сайын инфляция деңгейіне 
индекстеледі», - делінген министрлік 
мәліметінде. 

Бұл жәрдемақы құрметті атақтарды 
алуына байланысты аналарға 
тағайындалады, сондықтан да ең төменгі 
күнкөріс деңгейіне байланбайды. Бүгінде 
осындай құрметті атақ 237 мың анаға тиесілі. 
Жыл сайын бұл жәрдемақыға 45 млрд 
теңге бөлінеді. «Алтын алқа» мен «Күміс 
алқа» алған көп балалы аналар көлік және 
жер салықтарынан босатылады. Мұнымен 
қоса, тұрғылықты жерін тіркеу кезінде 
нотариалдық әрі заңнамалық маңызды іс-
қимылдарды жасау кезінде, төлқұжат пен 
жеке куәлікті алу шараларында мемлекеттік 
баж төлемейді. 

Төрт және одан артық кәмелетке 
толмаған балалары бар отбасыларға 
арнайы мемлекеттік жәрдемақы төленеді. 
Өткен жылы 271 мың отбасы жалпы 
сомасы 32,8 млрд теңгеге осындай 
жәрдемақы алды. 5 баланы дүниеге әкелген 
аналар және оларды 8 жасына дейін өзі 
тәрбиелегендер 53 жаста мерзімінен бұрын 
зейнетке шығады. 

Атап айтқанда, табысы төмен 
отбасылар үшін мемлекеттік қолдаудың 
бөлек шаралары қарастырылған. 2018 
жылдың 1 қаңтарынан бастап аз қамтылған 
отбасыларға атаулық әлеуметтік көмектің 
жаңа тәртібі енгізілді. 

Ведомство мәліметінше, осы көмекті 

көрсетудің өлшемдері ең төменгі күнкөріс 
деңгейінен 40 пайыздан 50 пайызға дейін 
ұлғайтылды. Бұл өз кезегінде 2017 жылмен 
салыстырғанда атаулы әлеуметтік көмектің 
орташа көлемін екі есеге жуық арттыруға 
мүмкіндік берді. Атаулы әлеуметтік көмек 
жаңа форматта беріледі және ақшалай 
төлеммен қатар, әлеуметтік қызметтерді 
ұсынады. Сонымен қатар, жұмысқа тұру, 
оқыту, шағын несиелерді беру мен өзге де 
шараларды қамтиды. 

Бүгінде елімізде мүмкіндігі 
шектеулі балалары бар отбасыларды, 
асыраушысынан айырылған отбасыларды 
қолдаудың бөлек әлеуметтік шаралары 
ескерілген. Мүмкіндігі шектеулі 
жеткіншектерді қолдау шаралары 16 жасқа 
дейін ай сайын 41 578 теңге сомасында 
жәрдемақы төлеуді қамтиды. 16-дан 18 
жасқа дейін мүгедектік тобына қарай: 
бірінші топқа - 57 021 теңге, екінші топқа - 
47 220 теңге, үшінші топқа - 35 638 теңге 
беріледі. 

Осы төлемдерге қосымша кәмелет 
жасына жеткенше дейін мүгедек баланы 
тәрбиелеп отырған адамға жәрдемақы 
тағайындалады. 2018 жылдың 
қорытындысы бойынша 80,6 мың адам 
мұндай жәрдемақы алды. 2019 жылы 
жәрдемақы көлемі 31 183 теңгені құрады. 
2018 жылдың 1 шілдесінен бастап Мемлекет 
басшысының тапсырмасы бойынша 18 
жастан асқан бала кезінен бірінші топтағы 
мүгедектің күтімі үшін жәрдемақы енгізілді. 
Былтыр осы көмек 11,5 мың адамға берілді. 
2019 жылы жәрдемақы 31 183 теңгеге 
жетті. 

Бұдан бөлек, жекелей қажеттіліктерді 
ескере отырып, балалар техникалық қосалқы 
құралдармен (протездік-ортопедиялық 
көмек, сурдо-тифлоқұрал), арнайы қозғалыс 
жабдықтарымен, шипажайда емделумен 
және міндетті гигиеналық құралдармен 
қамтамасыз етіледі. 

Асыраушысынан айырылған отбасылар 
үшін бюджеттен мемлекеттік жәрдемақы 
қарастырылған, яғни асыраудағы бір 
адамға 25 541 теңгеден бастап, алты және 
одан көп балалар болған кезде 62 663 
теңгеге дейін. Егер де асыраушы адам 
жұмыс істесе, онда Мемлекеттік әлеуметтік 
сақтандыру қорынан қосымша төлемдер 
ескерілген. 

«Халық үшін мемлекеттік қызметтерді 
қолжетімді ету үшін былтырдан бастап 
қызметтің төрт түрі проактивті режімде іске 
қосылды. Бала туғанда тіркеу, мектепке 
дейінгі ұйымдарға кезекке қою, бала туғанда 
жәрдемақыны тағайындау мен бір жасқа 
дейін баланың күтімі бойынша төлемдер 
бір проактивті қызметке біріктіріліп, 
әйелдердің мекемелерге арнайы баруын 
талап етпестен іске асырылады», - деп 
атап өтілген министрлік мәліметінде. 

Еңбек министрлігі өкілдерінің 
пайымынша, ана мен баланы әлеуметтік 
қорғау аясында қабылданған шаралар 
халықтың демографиялық өсіміне оң әсер 
етті. Соңғы 10 жылда бала туу көрсеткіші 
10 пайызға өсті (2008 жылы 356,6 мың 
бала, ал 2018 жылы 391 мың бала дүниеге 
келді).

inform.kz 

Мемлекеттік қолдау шаралары туралы түсіндірді

Аса ірі көлемде пара 
алмақшы болған...

Қостанайда облыстық Сыбайлас 
жемқорлыққа қарсы іс-қимыл ұлттық 
бюро департаментінің аса маңызды істер 
бойынша жедел басқармасының офицері 
ұсталды, деп хабарлайды ҚазАқпарат 
тілшісі облыстық соттың баспасөз 
қызметіне сілтеме жасап.

 «2019 жылдың 7 ақпанында Қостанай 
қалалық мамандандырылған тергеу соты 
Жедел-тергеу тобының басшысы — Сыбайлас 
жемқорлыққа қарсы іс-қимыл ұлттық бюросы 
Ішкі қауіпсіздік басқармасының бас тергеушісі 
Т.Ж.Амантайдың облыстық прокурордың 
орынбасары К.Мамаевпен келісілген өңірлік 
Сыбайлас жемқорлыққа қарсы іс-қимыл ұлттық 
бюро департаменті Аса маңызды істер бойынша 
жедел басқармасы Аса маңызды істер бойынша 
жедел басқармасының офицеріне қатысты 
2 айға «қамауда ұстау» түріндегі бұлтартпау 
шарасы туралы өтінішін қанағаттандырды», — 
деп хабарлады облыстық сот. 

Бұрынғы офицер ҚР ҚК 366-бабы 2-бөлігі, 
24-бабы 3-бөлігінде қарастырылған қылмыстық 
құқық бұзушылықты жасады деген күдікке ілінді. 
Атап айтқан, аса ірі көлемде пара алмақшы 
болған.


